
Tumbuk muka warga emas, lelaki

dipenjara 10 bulan, denda RM500

KUCHING: Seorang lelaki
berusia 22 tahun dijatuhi
hukuman penjara 10 bulan
dan denda RM500 atau pen-

jarasebulan sekiranya gagal -

membayar oleh Mahkamah
Majistret di sini, semalam
akibat menumbuk muka
seorang warga emas.

Majistret Nursyaheeqa
Nazwa Radzali men-
jatuhkan hukuman itu ter-
hadap Canthony Kueah@
Jonik selepas dia mengaku
bersalah apabila didakwa
mengikut Seksyen 325
Kanun Keseksaan dibaca
bersama Seksyen 34 ijaitu
dengan sengaja menyebab-
kan kecederaan parah ter-
hadap mangsa.

Seksyen berkenaan mem-
bawa hukuman penjara
maksimum tujuh tahun
_ dan denda, jika sabit kes-
alahan.

Tertuduh bersama se-
orang remaja lelaki berusia
16 tahun didakwa dengan
niat bersama melakukan
kesalahan itu sekitar jam
11.30 malam pada 18 No-
vember 2025, di sebuah
rumah di Kampung Subang,
Padawan.

Berdasarkan fakta kes,
mangsa lelaki berusia 60
tahun melihat tertuduh
danremajaitu menunggang
motosikal masing-masing di
luar rumahnya sambil beru-
lang kali menguatkan bunyi
ekzos motosikal sehingga
mengganggu ketenteraman

mangsa dan keluarganya.

Susulan itu, mangsa
menegur kedua-dua ter-
tuduh, namun mereka tidak
mempedulikan mangsa dan
terus membuat bising.

Tidak lama selepas itu,
kedua-dua tertuduh datang
semula ke rumah mangsa
dan bertindak memukul-
nya.

Mangsa kemudiannya
membuat laporan polis,
yang membawa kepada
penangkapan kedua-dua
tertuduh.

Siasatan mendapati ter-
tuduh dan remaja berk-
enaan menyerang mangsa
akibat rasa marah dan
dendam selepas mereka
kerap ditegur kerana sering
membuat bising di kawasan
kejiranan.

Laporan perubatan oleh
Hospital Umum Sarawak
(HUS) mengesahkan mang-
sa patah tulang hidung dan
mengalami kecederaan
tubuh badan.

Dalam pada itu,
mahkamah menetapkan
12 Januari 2026 untuk
mendengar laporan sosial
remaja terbabit dan mem-
benarkannya diikat jamin
sebanyak RM2,000 (tidak
didepositkan) dengan bap-
anya sebagai penjamin.

Pendakwaan dilakukan
oleh Timbalan Pendakwa
Raya Chuah Kai Sheng
sementara tertuduh tidak
diwakili peguam.





